
皇上頃于孟夏　親臨　廟享臣知自此二至四時之祭

決當以次舉行但恐臨期又或他阻若　聖躬果不耐勞

則當權衡于尊親繁𥳑之閒　郊禮姑暫遣攝以待來年

而　廟禮則寧少展信宿之期必不可遂廢親行之典此

聯屬神靈導迎和氣之大者臣聞天子謂之官家言以官

爲家不以家爲家也今大倉之儲謂之內帑言卽此是天

子私藏無他私也邇者　國儲耗竭邊費浩繁諸司縮手

不敢輕議蠲賑無非爲

皇上家計耳乃一家之中又析一家額進之外又有加進

此在歲豐易處之時且非令典況儉歲乎在內用偶乏之

際尙曰權宜況本無乏用乎乃言者人人勸

皇上之儉不知

皇上未嘗不儉但儉而積之無用與奢而用之不經過猶

不及耳自天子達于庶人憂貧者未必富知取者必先予

幸

皇上思之臣聞古昔盛時工商得以流議士庶得以傳言

凡皆以廣聰聽而達下情也

皇上至仁雅量近年言事諸臣涵覆居多卽閒有聞見不

眞言語無次自取罪謫者天地之大何所不容雷霆之威

豈追旣往臣請

--

皇上與之更始一體錄川之而用之當先自與臣異同饒

伸高桂等始庶亦知芻蕘耿耿非責君嚴而恕已寬大公

之道行衆正之途闢矣至于李材幽圄日久罪不蔽律臣

不敢望

皇上錄用但望

皇上哀而生之臣愁苦灼腸匆匆條此數事以當去後千

秋之鑑而竊自附野人芹曝之誠葢以身將長往言出感

恩則今日之一言或可以兼常日之百言

皇上旣繾綣微臣惜其今日之去則莫若一聽臣言以保

萬萬年之聖躬以光萬萬年之聖治是卽臣常在　膝前

也臣不勝氣咽聲嘶叮嚀懇欵之至〈文肅奏草〉

○大學士申時行乞休䟽已十上不允給事羅大絃都諫

胡汝寧署丞黃正賓各䟽論不已于是力請放歸十三日

奉　旨云卿嘗上密揭屢言儲位久虛勸朕早立以固國

本朕久已在心不意小臣要名瀆激以致朕怒卿等見小

人妄言紛紛求去卽今四方多事正賴卿與朕分憂今屢

䟽乞休朕慰留再四卿急迫愈懇兹特准暫回藉調攝痊

可之日著撫按官具奏召用著馳驛去還差官護送該部

知道

　馮仰芹子履大宗伯琦之父也備兵雲中小酋那吉入

